
 

Caput IV: Ītalia 

4.1 Ad Īnferna 

Dum Aenēās ad Ītaliam nāvigat, umbra patris ad eum venit. “Venī 

ad mē in Īnfernīs,” pater inquit. “In Ītaliā est urbs, nōmine Cūmae. Ī ad 

Sibyllam in hāc urbe. Sibylla potest dūcere tē ad mē.” Itaque Trōiānī 

Cūmās navigant. 

In urbe Cūmīs est templum Apollinis. In templō est Sibylla. Sibylla 

inquit, “Fer rāmum aureum ad mē, et possum dūcere tē ad Īnferna.” 

Aenēās ad silvam it et rāmum aureum quaerit. Tandem Venus avēs ad 

Aenēam mittit. Hae avēs Aenēam ad rāmum dūcunt. Aenēās rāmum ad 

Sibyllam fert, et Sibylla Aenēam ad Īnferna dūcit. 

In Īnfernīs est flūmen, nōmine Styx. Deus, nōmine Charon, umbrās 

trāns flūmen dūcit. Aenēās et Sibylla nōn sunt mortuī, et Charon eōs 

dūcere nōn vult. Aenēās rāmum aureum tollit. Charon rāmum videt et 

eōs trāns Stygem dūcit. 

In Īnfernīs sunt multae umbrae. Aenēās mortuōs amīcōs et inimīcōs 

videt. Iam Aenēās umbram Dīdōnis videt. Aenēās clāmat, “Ō Dīdō! 

Esne mortua quia ego tē relīquī?” Dīdō ab Aenēā īre incipit. Aenēās 

inquit, “Manē! Ego nōluī tē relinquere! Deus mē īre iussit! Ō rēgīna 

mea, manē!” 

Sed Dīdō nōn manet et Aenēam nōn spectat, sed ad umbram 

coniugis Sychaeī it. Sychaeus Dīdōnem ab Aenēā dūcit. Aenēās est 

trīstis. 

4.2 Ecce Rōmānī 

Aenēās in Īnfernīs est. Sibylla iam eum ad flūmen dūcit. 

Prope flūmen est Anchīsēs, Aenēae pater. Anchīsēs inquit, 

“Trāns flūmen sunt multae umbrae. Hae umbrae erunt 

Rōmānī. Ōlim ā flūmine bibent et ad terram ībunt.” Trāns 

flūmen Aenēās spectant et ibi multās umbrās magnās videt. 

“Ecce Rōmānī,” Anchīsēs inquit, “gēns fortissima! Hic est 

Caesar, ex gente Ascaniī. Caesar erit vir et deus. Et ille est 

Augustus, fīlius Caesaris. Augustus Rōmānōs ad omnēs terrās 

dūcet.” Aenēās attonitus Rōmānōs spectat. Ecce Nūma et 

Brūtus et Scipiō! 

Aenēās iam alium virum spectat. Anchīsēs inquit, “Ille est 

Silvius. Silvius erit fīlius tuus. Ībis ad flūmen Tiberim in Ītaliā. 

Ibi est terra, nōmine Latium. Rēx est senex, nōmine Latīnus, 

quī habet fīliam, nōmine Lāvīniam. Dūcēs Lāvīniam in 

mātrimōnium. Lāvīnia erit māter Silviī. Ex gente Silviī erit vir, 

nōmine Rōmulus, quī Rōmam faciet. Ī iam ab Īnfernīs. Ī ad 

Ītaliam.” 

Itaque Sibylla Aenēam ad iānuam dūcit. Aenēās et Sibylla in 

iānuam et ex infernīs eunt. 

4.3 Allectō 

Trōiānī ad litus Latīnum nāvigant. Rēx Latīnus nāvēs videt et ad 

patrem it. Pater est deus, nōmine Faunus. Faunus inquit, “Tū dēbēs dare 

Lāvīniam in matrimōnium Trōiānō. Gēns Latīna cum Trōiānīs erit 

fortissima.” Itaque Latīnus Trōiānōs in urbem laetē accipit. 

Iūnō spectat et īrāta est, quia Trōiānōs nōn amat. Iam Iūnō Āllectum, 

ūnam ex Furiīs, ad Latium mittit. Rēgīna Latiī, nōmine Amāta, vult dare 

fīliam in mātrimōnium Turnō. Turnus est fortis vir et rēx Rutulōrum, quī 

sunt amīcī Latīnīs. Allectō iam ad Amātam venit. Allectō eam incitat. Iam 

Amāta est īrāta. Turnus, nōn Trōiānus, dēbet dūcere Lāvīniam in 

mātrimōnium! Ad coniugem Latīnum it, sed rēx nōn audit. 

Allectō iam ad Turnum venit. Turnus cum Trōiānīs pugnāre nōn vult, 

sed Allectō eum quoque incitat. Iam Turnus pugnāre parat. 

Tandem Allectō venit ad Ascanium, quī in silvā sagittās mittit. Allectō 

ūnam sagittam ad cervum dūcit. Ecce! Sagitta cervum interficit! Puella, 

nōmine Silvia, est trīstis, quia hic cervus erat animal Silviae, et Silvia 

cervum amat. Silvia ad patrem it. Pater fīliōs ad Trōiānōs dūcit. Virī 

pugnant, et iam ūnus ex fīliīs est mortuus. Latīnī dē fīliō mortuō audiunt 

et īrātī sunt. 

Latīnī bellum volunt. Turnus bellum vult. Amāta bellum vult. Sed rēx 

Latīnus bellum nōn vult. “Bellum erit malum omnibus. Turnus dūcere 

potest, sed nōn ego,” et in aulam it. Itaque Turnus Latīnōs in bellō cum 

Trōiānōs dūcit. 

4.4 Amīcī 

Bellum est! Turnus multōs amīcōs in Ītaliā habet. Ecce Volscī, gēns 

magna, et rēgīna Camilla! Et Mezentius, fortis Ētruscus! Etiam 

Iūturna, soror Turnī, quae est dea! Hī amīcī pugnāre parant. 

Aenēās tamen amīcōs in Ītaliā nōn habet. Itaque amīcōs quaerit. 

Ad urbem, nōmine Pallantēum, venit. Ītalicī sunt amīcī Latīnīs, sed 

Pallantēum est urbs Graeca. Aenēās ad rēgem venit. Rēx, nōmine 

Ēvander, Aenēam salūtat. Aenēās fābulam narrāre incipit, sed 

Ēvander  inquit, “Manē. In tē Anchīsem videō. Ōlim, pater tuus cum 

Priāmō ad Graeciam vēnit. Anchīsēs erat bonus vir et amīcus mihi. 

Pallantēum est amīcum tibi. Tē iuvāre volō.” 

Ēvander fīlium, nōmine Pallantem, habet. Aenēās et Pallās fiunt 

amīcī. Pallās quoque Trōiānōs iuvāre vult. Graecī aliōs amīcōs, 

Ētruscōs, habent. Ētruscī Mezentium nōn amant et exercitum ad 

Aenēam mittunt. Pallās hunc exercitum dūcit. Ēvander quoque 

gladiōs et scūta et hastās Trōiānīs dat. Tandem Venus ad Aenēam 

venit et scūtum aureum, factum ā deō Volcānō. 

Iam Aenēās et Pallās exercitūs ad Latium dūcunt. 

4.5 Bellum 

Aenēās et Pallās exercitūs in bellō dūcunt. Pallās est fortis et 

multōs Latīnōs interficit. Turnus tamen Pallantem videt et 

statim ad eum currere incipit. 

Pallās Turnum videt et hastam ad eum iacit, sed hasta 

scūtum percutit. Turnus scūtum ad terram dēmittit et iam 

hastam ad Pallantem iacit. Haec hasta quoque scūtum percutit, 

sed per scūtum it et in Pallantis corpus. Multus sanguis fluit. 

Pallas mortuus ad terram cadit. In Pallantis corpus Turnus 

balteum aureum videt. Balteum capit, sed corpus Graecīs dat. 

Aenēās Pallantem mortuum videt et est īrātus est. Aenēās 

cum Turnō pugnāre parat, sed Iūnō hoc videt. Turnī sororem ad 

Turnum mititt, et Iuturna eum ā bellō dūcit. Aenēās Turnum 

invenīre nōn potest; itaque Trōiānōs ad urbem Laurentum 

ducit. Trōiānī īgnem et hastās iaciunt, et tandem in urbem 

currunt. 

In urbe, rēgīna Amāta bellum spectat. Trōiānōs et īgnem in 

urbe videt, sed Turnum nōn videt. Misera Amāta crēdit Turnum 

esse mortuum et sē interficit. Turnus audit Latīnōs clāmāre et 

īgnem videt, et ad urbem currit. Aenēās prope urbem pugnāre 

parat.  

4.6 Aenēās et Turnus 

Turnus et Aenēās pugnāre parant. Aenēās iam hastam iacit. Turnum nōn 

percutit, sed arborem. Turnus currit et Aenēam gladiō percutere temptat. 

Aenēās tamen scūtūm aureum, factum ā deō, tollit. Gladius scūtum percutit et 

frangitur. Statim Turnus currit. 

Iam Aenēās hastam in arbore videt et eam capere temptat, sed nōn potest. 

Iūnō iubet Iūturnam, sorōrem Turnī, ferre gladium ad frātrem. Venus hoc 

videt et fīliō iuvat. Aenēās statim hastam capit. 

Iam tamen in caelō Iuppiter Iūnōnem vocat. “Coniūnx,” Iuppiter inquit, 

“quid facis? Aenēās vincet et Lāvīniam in mātrimōnium ducet. Magnam 

gentem, Rōmānōs, facient. Nōn potes iuvāre Turnum.” 

Iūnō inquit, “Nōn pugnābō, sī nōmen Trōia erit mortua. Sī Trōiānī vincent 

et in Latiō habitābunt, nōmen ‘Latīnī’ manēre dēbet.” Iuppiter concēdit et iam 

mittit Megaeram, ūnam ex Furiīs, ad bellum. Megaera ad Turnum īre incipit. 

Iūturna, vidēns Megaeram, timet, et statim in flūmen currit. Aenēās hastam 

tollit et Turnum vocat. “Cūr curris, Turne? Pugnā mē!” 

“Parve vir,” Turnus inquit, “tē nōn timeō, sed deōs.” Iam magnum saxum 

videt. Duōdecim virī hoc saxum tollere nōn possint, sed Turnus saxum tollit et 

ad Aenēam iacere incipit. Subitō tamen Turnus Megaeram videt et timet. 

Saxum ē manibus cadit. 

Iam Aenēās hastam iacit. Hasta Turnum percutit. Turnus nōn est mortuus, 

sed ad terram cadit. Turnus inquit, “Tū vincis. Lāvīnia est tua. Sī mē 

interficiēs, da corpus meum ad familiam meam.” Aenēās miserum virum 

spectat, et gladium dēmittere incipit…sed--quid est hoc? Turnus balteum 

aureum habet. Aenēās balteum spectat. Hic est balteus Pallantis! Miser 

Turnus? Aenēās īrātus gladiō Turnum interficit. 

